
  ЉОЙГОЊИ ЗАН ДАР ЗАРБУЛМАСАЛ ВА МАЌОЛЊОИ ТОЉИКЇ 

Оймањмадов Рустам, ходими калони  илмии шуъбаи фолклори Институти 

забон ва адабиёти ба номи А. Рӯдакии АМИТ 

          Зарбулмасал ва маќолњо, ки шакли муъљаз ва нуќли сухан њастанд, 

наќши муњимме дар гуфтугўи рўзмарра ва зебоиофаринию зебосозии 

љумлањо доранд. Њар кадом аз ин зарбулмасалњо баландтарин мазмунро 

дар кўтоњтарин лафз баѐн мекунанд, ки ин мазмуну муњтаво бо таљрибаи 

амалї дар тули таърих шакл гирифтааст. Яъне, бозтоби таљриба ва 

шуури дастљамъии њар миллату љомеаро аз њар назаре дар оинаи 

зарбулмасалњои он љомеа ва миллат метавон дид. Дар фарњанги 

гуфтории тољикон шоњиди анбуње аз зарбулмасалњо њастем, ки дар байни 

табаќоти љомеаи тољик чи тањсилкардаву нокарда ва чи табаќоти поини 

љомеа ба шакли густурда роиљ аст. Далели роиљ будани ин навъи адабї 

ба шакли густурда, кўтоњу равон будани ин жанр ва ањамияти мазмунии 

он аст, ки дар мавќеиятњои гуногун дар бањсњову суњбатњо барои таъкиди 

сухан гуфта мешавад. Бењуда нест, ки Бозор Тилавов аз зарбулмасалњо 

њамчун; ќаймоќи сухан ѐд мекунад [5, с.3].  

        Дар пажўњишњои донишмандони тољик њар куљо, ки зарбулмасал 

оварда мешавад, дар канораш маќол низ зикр мегардад. Тафовути 

зарбулмасал ва маќол аз назари донишмандони тољик дар воситањои 

санъатњои бадеї, сувари хаѐл ба мисли истиора, киноя, тавсиф, ташбењ, 

ташхис, маљоз ва амсоли ин аст, ки дар зарбулмасал истифода шудааст, 

аммо дар маќол, чунин санъатњои бадеї истифода намешавад ва 

маъмулан ба шакли љумлаи сода баѐн мегардад [8, с.132-133].  

       Зарбулмасалњои тољикиро метавон ба чанд бахш ва гурўњњои махсус 

таќсимбандї кард. Мабнои ин дастабандї, шароити иќлимї, муњити 

зиндагонии мардум, фарњанг, одобу русум, мавзуву муњтаво ва 

даѓдаѓањои фикрии мардуми тољик дар шароитњои гуногуни таърихї аст, 

ки боиси пайдоиши зарбулмасалњо шудаанд.  

      Њадаф аз навиштани ин маќола баѐн ва баррасии љойгоњ ва мавќеи 

зан дар зарбулмасалњо ва маќолњои тољикї аст. Дар ин маќола наќши 

занонро, ки дар сохтори љомеа дар тули таърих дўш бар дўши мардон 

роњ рафтаанду дар раванд ва сайри такомули сохтори таърихї, 

фарњангї, иљтимої, сиѐсї, иќтисодї њамеша дар канори мардон њузур 

доштаанд, мавриди арзѐбї ќарор додаем. Бахусус фарозу нишеби 

авомили иљтимої, сиѐсї, таѓйироти арзишњои фарњангї дар љомеа ва 



2 
 

таъсири он дар раванди такомулии шахсияти занон, албатта, бо баррасї 

ва тањлили бахши кўчаке аз як жанри адабии шифоњї наметавон љойгоњи 

занонро дар љомеа ба шакли љомеу комил ошкор кард, аммо метавон то 

њудуде наќш ва мавќеи ононро дар љомеа ва њамчунин зењни нохудогоњи 

љомеаро нисбат ба ў шинохт.  

        Ковиш ва пажуњиши љойгоњи зан дар зарбулмасалњо аз он љињат 

муњим аст, ки ин осор метавонад бозтоб ва инъикосдињандаи тарзи 

тафаккури љомеа нисбат ба симо ва ҷойгоҳи зан дар фарњанги тољикї 

бошад. Њачунин дар ин жанр мавќеъ ва наќши онњоро дар тули таърих аз 

љињати иљтимої, фарњангї ва сиѐсї метавон дид.  

        Дар ин маќола аз 2 равиш барои тањияи мавод ва баррасии он 

истифода кардаем. 1. Аз зарбулмасалњои водии Њисори фонди 

Институти забон ва адбиѐти ба номи Рўдакии Академияи миллии илмњои 

Тољикистон. 2. Аз китоби «Зарбулмасал ва маќолњои тољикї»- и В. 

Асрорї, «Зарбулмасалњои машњур» ва «Суханњои дилафрўз»-и Бозор 

Тилавов.  

        Таваљљуњ ба илми фолклор аз замони Шуравї дар Тољикистон оѓоз 

шуд. Фолклоршиносони тољик аз он замон то кунун сањми бузург ва 

арзандае дар рушди ин илм доштаанд. Илова бар љамъоварию њифзи ин 

мероси халќї њазорон китобу маќолањои арзишманд аз сўйи олимони 

фолклоршинос бо мавзуоти гуногун ба табъ расидаанд. Рўйи ин жанри 

хурди шифоњї ба шакли њирфаї ва тахассусї Бозор Тилавов 

пажуњишњои бунѐдию асосї анљом додааст ва рисолаи номзадиаш бо 

номи «Поэтика таджикских народных пословиц и поговорок» [2, с.122] 

ва рисолаи докториаш бо номи «Современный пословичный репертуар 

таджикского народа» [3, с.44] марбут ба ин жанр аст. Бозор Тилавов дар 

рисолаи номзадиаш ба решаѐбии ин жанр, хусусиятњои иќлимии 

зарбулмасалњо ва табаќабандии мавзуї пардохтааст ва дар рисолаи 

докториаш ба вариантнокии зарбулмасалњо ва мураттаб кардани онњо аз 

рўйи илми фолклоршиносии  русї таваљљуњ кардааст. Ду китоби 

муњимми ў бо номи «Зарбулмасалњои машњур» [4, с.126], «Суханњои 

дилафрўз» [5, с.134], ки њамчун манбаъ дар ин маќола истифода шудаанд, 

дар илми фолклоршиносї, бахусус ин жанр, асари бисѐр гаронбањо ба 

њисоб мераванд. Дар давраи истиќлоли Тољикистон низ аз сўйи 

фолклоршиносони тољик китобњову маќолоти зиѐде дар мавзуи 

зарбулмасал таълиф шудаанд. Аз љумла китобњои «Зарбулмасал ва 

маќолњои њиндї-тољикї-русї» [7, с.107], «Гулчини зарбулмасалу 

маќолњои халќи љањон» [6, с.136], «Адабиѐти гуфторї ва адибони тољик» 

[9, с.134] ва ѓайрањо. Дар китоби охир, ки муаллифи он Саъдї Ќосимї 

аст, корбурди зарбулмасалњо дар шеъри бархе шоирони тољик мавриди 

баррасию тањлил ќарор гирифтаанд. Бо вуљуди ин баррасї ва тањлили 

љойгоњи зан дар зарбулмасалњо ба шакли амиќу даќиќ дар пажуњишњои 

фолклоршиносони тољик дида намешавад, танњо дар китоби Б. Тилавов 

«Суханњои дилафрўз», ки мавзуоти зарбулмасалу маќолњо дар ин китоб 

табаќабандї шудаанд, зарбулмасалњои марбут ба зан дар ду љо тањти 

унвони «Падар, модар ва фарзанд», «Зан ва ѐр» зикр шудааст [5, с.64-73].  

         Зарбулмасалњои водии Њисор, ки дар фонди Институт, таќрибан 615 

зарбулмасал мањфуз аст, тамоми мавзуоти иљтимоию фарњангї ва 

таљрибањои фикрии мардуми ин водиро фаро гирифтаанд. Ин 

зарбулмасалњо аз љониби фолклоршиносони тољик дар замонї шуравї аз 

солњои 1951 милодї љамъоварї шудаанд ва фолклоршиносон он чиро, ки 

гўяндагони онњо гуфтаанд, ба њамон шакл, забту сабт кардаанд. Бинобар 

ин, њамон як зарбулмасалро дар манобеи гуногун ба шакли дигар 

метавон дид. Аз 615 зарбулмасал 46-тои он марбут ба зан аст, ки бо 

вожагоне њамчун зан, модар, оча, духтар, арўс ва мавзуоти марбут ба ў 

омадааст. 

        «Зарбулмасал ва маќолњои тољикї» - и В. Асрорї дорои 100 сафња 

аст. Дар 20 сафњаи аввали он муаллиф маълумоти арзишманду муфид 

ровеъ ба зарбулмасалњо овардааст. Муаллиф бо таърифе аз зарбулмасал 

ва ањамияти он аз назари бархе бузургон, корбурди зарбулмасал ва 

решањову далоили пайдоиши он, њамчунин ба мазомину маъноњои он 

пардохтааст. Мазомини зарбулмасалњо аз назари муаллиф гуногун буда, 

ба њодисањои иљтимої, таърихї, маишї- оилавї, ахлоќї ва мењнатї 

вобастагї доранд. Ва њамчунин ќисми зиѐде аз зарбулмасалњо хислат ва 

мазмуни таълимї, ахлоќомўзї, панду насињат ва киноявї доранд. Дар 

ташвиќи мењнатдўстї, илмомўзї, дўстї ва…зарбулмасалњои зиѐде вуљуд 

доранд [1, с.3-19]. Зарбулмасалњои овардашуда дар ин китоб ба се бахш 

таќсим шудаанд. 1. Зарбулмасал ва маќолњои замони советї. 2. 

Зарбулмасал ва маќолњои пешазреволютсионї. 3. Гуфтањои хеле 

машњури классикони адабиѐти тољик, ки њамчун зарбулмасалу маќол дар 

байни халќ пањн шудаанд. Дар зарбулмасал ва маќолњои замони советї 

танњо як маврид зарбулмасал ба зан ихтисос дорад, ки мазмуни он њам 

тарѓибу ташвиќ ба кор аст. «Зан дар колхоз – ќувваи бузург аст» [1, с.34]. 

Дар бахши зарбулмасал ва маќолњои пешазреволютсионї 65 маврид 

зарбулмасал дида мешавад, ки ба мавзуи зан бахшида шуда, вижагињои 

марбут ба онро дорост. Дар бахши охири ин китоб, ки байтњое маъруф 

аз бузургони классик њамчун зарбулмасал дар байни мардум роиљ 

шудаанд, дар бораи зан њеч маводе дида нашуд [1, с.3-100].  

        Дар китоби «Суханњои дилафрўз» зарбулмасалњо аз назари мавзуъ ва 

муњтаво табаќабандї шудаанд. Дар дебочаи китоб муаллиф ба ањамияти 

зарбулмасал, наќши он дар пурќувват кардани калом, урфу одат, донишу 

љањонбинї, аќидањои фалсафию иљтимої, мазмуну муњтаво ва вижагии 

онњо аз назари љуѓрофиѐї, иќлимї ба нукоти муњимме ишора кардааст. 

Сипас зарбулмасалњоро тањти унвонњои «мояи њаѐти инсон», «хислатњои 

неки инсонї», «хислатњои бади инсонї», «панди њаѐт», «танќиди 

аќидањои динї ва руњониѐн», «гуногун», ки зери њар кадом аз унвонњо 

зершохањои он низ аз назари мавзуву муњтаво оварда шудаанд, 

табаќабандї намудааст. Дар охири китоб низ ду сухан ба љойи 

охирсухан зикр шудааст.  

        Дар ин китоб 56 зарбулмасал оид ба мавзуи зан, модар, оча, кампир, 

амма ва вижагињои марбут ба он дида мешавад [5, с.3-134].  

       Дар китоби «Зарбулмасалҳои машҳур»-и Бозор Тилавов, дар бораи 

зарбулмасал андешаҳои илмӣ ва арзандае омадааст, ки дар 8 қисмат 

оварда шудаанд. Зарбулмасалҳо дар ин китоб тибқи илми 

фолклоршиносии замони шуравї оварда шудаанд, ки 39-тои он марбут 

ба зан аст [4].  

       Теъдоди умумии зарбулмасалњои ба мавзуи зан бахшидашуда дар 

манбаъҳои зикргардида ба 206 адад мерасад. Бо таваҷҷуҳ ба муштарак 

ва чандвариантї будани бархе  аз ин зарбулмасалҳо дар манбаъҳои 

зикршуда танҳо 146 зарбулмасал ба мавзуи зан марбут аст. Дар ин 

зарбулмасалњо вожагони зан, модар (оча), духтар, хоњар, амма, хола, 

кампир (пиразан), бева (бешавњар), арўс, келин, кайвона маќоми хосса 

доранд. Ва таќрибан дар 80 дарсади ин зарбулмасалњо чунин номњо дида 

мешавад. Дар баќияи зарбулмасалњо њарчанд ном ва исме аз љинсияти 

зан дида намешавад, аммо аз назари муњтавову мавзуъ ва вижагї марбут 

ба зан аст.  

      Бо таваљљуњ ба асомї ва мавзуоти ба коррафта дар зарбулмасалњои 

истифодашуда дар ин манбаъњо симо ва љойгоњи занро ба гунаҳои зер 

метавон табаќабандї кард: 

 „Зан аз назари зан будан.  

•Зан аз назари модар будан.  

•Зан аз назари арўс - келин будан. 

•Зан аз назари хешу таборӣ (Хола ва амма будан).  

•Зан аз назари куҳансолӣ (Пирзанӣ- кампир).  

•Зан аз назари гўяндаи зарбулмасалҳо. 

      Зан аз назари зан будан 

      Дар ин осор 46 зарбулмасалу маќол бо вожаи зан омадааст, ки бар 

асоси муњтаво ва мазмун дар онњо нигоњу тафаккури љомеа ва мардро 

нисбат ба зан аз манзар ва буъдњои гуногун метавон дид. Занон дар ин 

зарбулмасалњо наќшњои гуногунро бар уњда доранд, гоње тавсиф 

мешаванд ва гоње нисбат ба мард санљида мешаванд, гоње низ дар 

хонавода ба хотири умури оилавї мавриди мењр ѐ ѓазаби мардон ќарор 

мегиранд. Дар кулл ду нигоњ - мусбату манфї нисбат ба зан дар ин 

зарбулмасалњо дида мешавад, ки нигоњи мусбат бештар аз манфї аст.  

      Дар санљиши зан нисбат ба мард гоње мартабаи зан болотар аз мард 

асту гоње низ поинтар.  

          Аз сад марди лофзан,  

         Бењ як кори зан [1, с.34].  

         Мард бошї, майдон баро,  

         Зан бошї, кањдон даро [4, с.43].  

   Гоње низ зан дар ин осор њамчун “вазир” мушовири мард аст, ки дар 

умури зиндагї ѐвари ўст.  

         Зан - вазири мард [4, с.28].  

    Чунин маќом додан ба зан реша дар фарњанги мардуми тољик дорад, 

ки аз даврони бостон зан дар арсањои гуногуни иљтимої дар канори 

мард буда ва њамчун як шахсияти мусбату муњим ва фарњехта дар тули 

таърих ѐвару мададгори мард будааст.  

     Гоње низ аз вай њамчун “зар”, “чароѓи хона” ѐд мешавад, ки чунин 

тавсифот аз зан дар ин зарбулмасалњо нишондињандаи назари нек нисбат 

ба ўст.  

          Зан - чароѓи хона [4, с.38].  

          Зан пинњон, Зар пинњон [4, с.47].  

     Њамчунин нигоњи манфї низ нисбат ба зан дида мешавад, ки теъдоди 

чунин зарбулмасалњо андак аст. Чунин зарбулмасалњо маъмулан марбут 

ба таљрибањои отифию ошиќонаанд.  

          Саг вафо зан љафо [13].  

     Бо ин вуљуд зан дар ин зарбулмасалњо ваќте ба камол мерасад, ки дар 

масоил ва умури хонадорї низ ќобил бошад. Фарзанддорї ва ањамият ба 

фарзанд, ки дар фарњанги тољикї яке аз орзую омоли асосии њар оила 

аст, барои мардон муњим буда ва интизории аввалиндараљаи мардњо аз 

зан тавлиди насл, яъне фарзандорист.  

         Зани бебача –бурѐи сари кўча [1, с.54].  

         Аз яг зани бесамар яг бед хубай [11].  

   Наќши дигаре, ки занњо дар ин зарбулмасалњо доранд, наќши 

таъсиргузору муассир бар шахсияти мард аст. Зан њамчун мављуди 

латифу зариф, аммо тавонову ќудратманд, ки хушбахтию бузургии мард 

ба ў вобастааст ва мард маъмулан тањти таъсири андешаву рафтори ўст.  

        Марда мард мекардагїям зан, номард мекардагї ям зан [4, с.28].  

        Зани ќобил марди ноќобила одам кард [14].  

  Чунин тарзи шинохт нисбат ба занон таљрибаи зиндагии муштарак 

байни зану мард аст, ки дар тули таърих шакл гирифтааст. Мардон 

хушбахтию комѐбињои худро дар сояи занони нек мебинанд.  

        Зане нек, Мардро тољбасар кунад [5, с.73].  

   Бархе аз зарбулмасалњо ба тавсифи отифї ва ошиќонаи занон марбут 

мешаванд, ки дар њавзаи ошиќона ќарор доранд.  

        Зани бе ноз - Оши бепиѐз [5, с.73].  

        Бе ишќ зан нест, Бе модар њаѐт нест [13].  

   Масоли марбут ба мавзуи ишќ дар зарбулмасалњо хеле кам аст. Далели 

кам будани чунин мавзуъ ба хусусиѐти ин жанр, ки бештар ба панду 

андарзу ибрат ва таљрибаи њаѐт ихтисос дорад, вобаста аст. Њамон гуна, 

ки зан дар мењвари конуни хонавода наќши муњимме бозї мекунад дар 

умур ва корњои дастљамъона ва иљтимої низ наќши муњимме дорад.  

       Зан дар колхоз ќувваи бузург аст [1, с.24].  

   Ин маќол дар замони шуравї ба вуҷуд омадааст. Дар замони шуравї 

кор ва фаъолиятњои иљтимої ва гурўњї яке аз барномањои аслї ва муњим 

ба шумор мерафт.              Зарбулмасалњои зиѐде низ бо вожаи зан марбут 

ба издивољ вомехўранд, ки дар бахши зан ба унвони арўс тањлил 

шудаанд.  

      Зан аз назари модар будан 

     Бо итминон метавон гуфт, ки бахши аъзаме аз ин зарбулмасалњо ба 

модар ихтисос дорад. Вожаи модар- оча ба монанди вожаи зан басомоди 

зиѐде дорад ва њудуди 40 зарбулмасал бо ин мавзуъ ва муњтаво вуљуд 

дорад. Модар дар ин зарбулмасалњо ба шаклњои гуногун ва дар наќшњои 

мухталиф зуњур мекунад. Дар бештари маворид дар ин осор модар дар 

канори фарзанд ќарор дорад ва њар куљо, ки модар дида мешавад 

фарзанди ў низ дар канораш аст.  

             Дили модар ба фарзанд, Дили фарзанд ба фарсанг [1, с.24; 5, с.64]. 

             Модара дил месўзад, дояра доман [12].  

     Дар зарбулмасалњое, ки модару фарзанд дар канори њам ќарор 

доранд, мавзуъ ва паѐми бештари онњо “мењри модарї”, “фироќ”, 

“исор”, “панду тарбият” аст.  

    Гоње модар дар ин зарбулмасал бо падар муќоиса мешавад. Дар аѓлаби 

чунин зарбулмасалњо маќоми модар аз падар болотар аст. Далели чунин 

маќоми болои модар нисбат ба падар утуфат, мењри модарї, 

масъулиятпазирии бештари модар нисбат ба падар аст.  

            Дар њамѐни зари падар мондана,  

           Ба нўги сўзани модар мон [5, с.67].  

    Дар зарбулмасалњое, ки дар онњо тавсиф, вежагї, симои модар дида 

мешавад, ин њама нигоњи мусбат ба модар аст. Чунин андеша ва 

тафаккури љамъиятї дар љомеаи Тољикистон нисбат ба модар 

нишондињандаи манзалат ва арзиши модар аст, ки дар њар хонаводаи 

тољик модар аз љойгоњ ва маќоми болое бархўрдор аст.  

           Модар ризо – Њама ризо [5, с.64].  

           Бе ишќ зан нест, Бе модар њаѐт нест [13].  

     Дар баъзе зарбулмасалњои дигар низ модар бо мавзуоти гуногун, ки 

гўшае аз таљрибиѐти љомеа, хонавода, робитаи хешовандї, умури 

зиндагї, урфу одат ва... зуњур дорад.  

          Очара бин духтара гир [4, с.29].  

          Гунљишкбача ба очаш љик-љик нишон медињад [10].  

      Яке аз далоили пурмуњтаво будани мавзуи модар, ки дар мењвари 

аслии ин зарбулмасалњо ќарор дорад, наќши аввалиндараљаи ў дар 

хонавода аст.  

       Зан аз назари арўс - келин будан 

      Зан њамчун арўс ѐ келини хона, дар ин зарбулмасалњо зиѐд мавриди 

истифода ќарор гирифтааст. Дар ин зарбулмасалњо робитаи арўс бо 

хонаводаи домод, рафтору кирдори  арўс, вазоифи рўзмарра, пухту паз, 

дўзандагї, масоили иљтимої, урфу одат, андешаву нигоњи љомеа нисбат 

ба зан ва умури издивољ матрањ мешавад. Дар бархе аз зарбулмасалњо 

тафаккури суннатї њоким аст, монанди зарбулмасали зер:  

           Домод вакили харљ, арўс бонуи хона [1, с.52].  

      Хонашинии арўс ва уњдадории умури хона дар фарњанги суннатї як 

амри табиї барои занон будааст. Эњтимол дорад, роиљ будани иборати 

“арўси хона ѐ келини хона” дар миѐни мардум реша дар њамин фарњанг 

дошта бошад. Аммо имрўз бо таѓйироти тафаккури иљтимої занон дар 

баробари мардон ба кору фаъолияти берун аз хона низ машѓул њастанд.  

     Бархе аз зарбулмасалњо низ вежагї ва хусусиѐти арўсро тавсиф 

мекунад.  

           Гапа аз келини таги тору Аз чўпони сари кўњ шунав [5, с.111].  

          Арўс чи гуна?- Додарарўс намуна [5, с.74].  

     Бештари зарбулмасалњо марбут ба мавзуи хонадорї ва робитаи байни 

зану шўй аст. Мавзуї издивољ ва мисдоќњои марбут ба он дар 39 маврид 

дида шуд. Далели зиѐд будани теъдоди зарбулмасалњо дар ин бахш 

вобаста ба ањамияти ин мавзуъ аст. Зарбулмасалњои марбут ба издивољ 

натиљаи таљрибањои дуру дарози мардуми тољик аз зиндагї ва њаѐт аст. 

Паѐми ин зарбулмасалњоро метавон ба мусбату манфї, панду андарз, 

ибрату тарбият ва... таќсимбандї кард. Масалан зарбулмасали “Хеши 

зан ‟ ќайла зан, хеши шў ‟ дега шў” [4, с.25; 5, с.73] љойгоњи болои занро 

нисбат ба шавњар нишон медињад, њарчанд зарбулмасал ба шакли танзу 

шўхї баѐн шудааст. Ё “Шўи љавону зани пир ‟ Тобут мону мурда гир [5, 

с.73]”, ки дар љомеа аз назари фарњангї чунин амал, яъни издивољи 

марди љавон бо зани пир нописанд аст, паѐми манфї дорад. Бештарини 

мавзуоте, ки дар ин њавза ворид мешаванд, иборатанд аз:  

      Дахолат байни зану шў:  

             Вай мешавад зану шў, ман мешавам кали мурдашў [5, с.111].  

      Бахти духтар:  

            Бахти духтар – санги фалаѓмон [5, с.109].  

     Тарбияти арўс:  

           Кўдакро дар кўдакияш, арўсро дар арўсияш [11].  

     Ќадами наварўс:  

          Келинди аѐѓї, чўпондї таѐѓї/ пойи ќадами њар кас дигар [12].  

       Ќиѐси арўс:  

           Очара бин, духтара гир [4, с.29].  

      Ањамияти шавњардорї (бева - бешавњар):  

          Бевая остинеш дар зар шаваду Ду чашми вай дар дар [5, с.74].  

       Робитаи арўс бо хонавода:  

          Духтарам, ба ту мегўям, келинам ту шунав [1, с.53].  

       Масоили дузанагї:  

          Якзаная яг рўш сиѐ, Дузаная ду рўш сиѐ [4, с.40].  

      Далели зиѐд роиљ будани зарбулмасалњои марбут ба ин бахш вобаста 

ба ањамияти ин мавзуъ дар байни љомеа ва мардум аст.  

      Зан аз назари хешу таборї - хола ва амма будан  

      Аз 146 зарбулмасал танҳо дар 5 маврид аз амма ва хола истифода 

шудааст. Бо ин ки наќши хола ва амма дар зиндагии рўзмарра ва 

рафтуомаду боздиди онњо байни хешу таборон хеле зиѐд аст, аммо љолиб 

аст, ки дар ин зарбулмасалњо наќши камрангї доранд. Дар ин 5 

зарбулмасал хола гоҳе аз назари арзиш ба ҷойгоҳи модар баробар 

мешавад ва гоҳе низ ба танз аз нақши вай дар ҳама кор ва фузулиаш ѐд 

мешавад.  

           Таѓо ба љои падар, Хола ба љои модар [4, с.27].  

           Холаи њамакора, Њама кораш – нимакора [4, с.37].  

      Гоҳе низ хола дар баробари амма қарор мегирад ва бо амма ќиѐс 

мешавад. Дар ин санљиш маъмулан хола чењраи мусбат дорад ва амма 

манфї.  

           Амма – дар ба тамма, Хола гули лола [4, с.46].  

           Амма гоҳе меҳмони нохонда аст.  

           Њамаро мону аммаро мењмон [1, с.84].  

      Гоње низ вежагї ва хусусиѐти бародарзодаву хоњарзода бо аммаву 

хола ѐ таѓо монанд мешавад, ки чунин боварњо реша дар суннат ва 

фарњанги мардумї дорад.  

          Духтар ба аммеш меравад, Писар ба таѓош [1, с.110].  

      Зан аз назари куҳансолӣ – пиразан, кампир  

     Зан ба унвони шахси солхўрда, ки дар забони омиѐна аз он њамчун 

кампир ѐд мешавад, дар ин зарбулмасалњо хеле кам аст ва танњо дар 6 

маврид дида мешавад. Маъмулан, таљрибаи шиддати сардї ва сахтии 

охири моњи зимистон, боиси ба вуљуд омадани ин зарбулмасал шудааст:  

          Њут агар њутї кунад-кампира дар ќуттї кунад [15].  

     Моњи Њут моњи сардию сахтию машаќќат барои касонест, ки дар 

кўњистон ва рустоњо зиндагї мекунанд. Бинобар ин, моњи Њут наќши 

манфї дорад ва агар њут њутї кунад ва чењраи бад ва сардии худро 

нишон бидињад, њатто ба пиразани нотавон њам рањм нахоњад кард ва 

ўро аз сардиву хунукї дар ќуттї- хонанишин хоњад кард.  

      Гоње низ нозуктабиатии пиразанњо тавсиф мешавад ва аз ин ки зан 

пир шуд, нозаш зиѐд мешавад.  

           Нозу нузи бибї, Сад тангаю як мирї [5, с.108].  

     Эътибор додан ба чизњои ночиз дар замони пирї як амри табиї аст. 

Зарбулмасали зер замоне истифода мешавад, ки кампир аз њама чиз 

норозї аст ва ба чизњои беарзишу ночиз ањамият медињад.  

          Дарди кампир - ѓуза [1, с.48; 4, с.27].  

     Дангона дар зарбулмасали зер шахсест, ки корро хуб анљом дода 

наметавонад, ва сифати манфї барои касонест, ки танбал њастанд. Чунин 

зарбулмасал дар мавриди танбалї ба кор меравад.  

           Бањона набуду бањона шуд, Кампир мурду дангона шуд [5, с.112].  

     Зан аз назари гўяндаи зарбулмасалҳо 

      Аз назари мавзуъ ва корбурди аносир дар бахше аз зарбулмасалњо 

метавон њадс зад, ки гўяндаашон занон њастанд. Он чи ба ин 

зарбулмасалњо ташаххус ва вежагии занонагї мебахшад, аносири 

истифодашуда аз умур ва корњоест, ки марбут ба љинсияти зан аст. 

Мисли “љома шустан”, “хамир кардан”, “элак кардан”, “дўзандагї”, 

“гўшвора”, “хишова кардан”, “њимоят аз љинси зан” ва ѓайра. Паѐм ва 

мавзуи онњо низ гўшае аз зиндагии рўзмарра ва таљрибаи занон аз њаѐту 

рўзгор мебошад. Бахши зиѐде аз зарбулмасалњо бо ин вижагї дар ин 

осор дида мешавад.  

          Сўзан барои њама медўзаду худ урѐн [1, с.73].  

          Ба собуни ман љома нашуштї [4, с.36].  

         Элак бањона, дидор ѓанимат [1, с.81].  

         Хамира мушт, аврата пушт [4, с.38].  

         На гўшвори зарин даркор, на дарди гўш [1, с.63].  

     Зарбулмасалу маќолњо илова бар кумак кардан дар рушди сохтори 

забон, саршор аз мавзуоти иљтимої, фарњангї ва таљрибањои гузаштагон 

дар масоили њаѐт њастанд, ки метавонанд роњнамои хуб барои мо 

бошанд. Аз тањлилњо бармеояд, ки зарбулмасал ва маќолњои тољикии 

марбут ба зан дар манбаъњои истифодашуда њудуди 206 адад аст, ки бо 

таваљљуњ ба такрор ва шаклњои мутафовит аз як зарбулмасал ‟ 

чандвариантї ‟ дар ин манбаъњо танњо 146 зарбулмасал бо мавзуи 

мустаќили марбут ба зан ба даст омад. Бо таваљљуњ ба баррасию тањлили 

симои зан дар ин манбаъњо метавон наќши мутааддид ва гуногуни зани 

тољикро дар тули таърих дид. Аз назари мазмуну мавзуъ зарбулмасалњое 

марбут ба занро метавонем чунин дастабандию гурўњбандї намоем: 

мавзуи издивољ ва масодиќи он, мавзуи модар ва наќши он дар хонавода, 

фарзанддорї, тавсифи зан, модар, духтар, ки аз мазмунњои барљаставу 

муњим дар ин зарбулмасалњост. Мавзуоти ошиќона дар ин осор камтар 

аст.  

       Зан ба унвони зан будан дар бештари зарбулмасалњо бо љинсияти 

мард санљида мешавад ва гоње тањсину таќдир мешавад ва гоње 

мададгору мушовири мард аст. Нигоњи мард нисбат ба зан асосан 

нигоњи мусбат аст, њарчанд дар бархе аз маворид ба шакли манфї низ 

дида мешавад, аммо чунин маворид андак аст ѐ марбут ба мавзуоти 

шахсию отифї аст.  

      Зарбулмасал ва маќол бо мавзуи модар аз басомади болое бархўрдор 

аст. Модар дар ин осор дар наќшњои гуногун зуњур меѐбад ва дар конуни 

таваљљуњи хонавода ва оила ќарор дорад. Зан ба унвони арўс ва келин 

низ бозтоби зиндагии рўзмарра ва робитаи ў бо хонаводаи шавњараш 

аст. Зан ба унвони куњансол ѐ нисбати хешовандї, мисли хола ва амма, 

наќши камрангї доранд ва дар ин зарбулмасалњо низ хеле кам истифода 

шудаанд. Зан низ ба унвони гўяндаи зарбулмасалу маќолњо, ки вижагињо 

ва аносири занонагї дар онњо дида мешавад, барљаставу зиѐд аст ва 

аѓлаб бо мавзуоти гуногуни зиндагї зикр шудаанд.  

ЉОЙГОЊИ ЗАН ДАР ЗАРБУЛМАСАЛ ВА МАЌОЛЊОИ ТОЉИКЇ 

    Дар ин маќола љойгоњи зани тољикро дар зарбулмасалу маќолњо, ки аз 

фонди Институт ва манбаъњои мактуб љамъоварї шудаанд, мавриди 

баррасию тањлил ќарор додаем. Зарбулмасал ва маќолњои тољикии 

марбут ба зан дар манбаъњои истифодашуда њудуди 206 зарбулмасал аст, 

ки бо таваљљуњ ба такрор ва шаклњои мутафовит аз як зарбулмасал ‟ 

чандвариантї ‟ дар ин манбаъњо танњо 146 зарбулмасал бо мавзуи 

мустаќили марбут ба зан вуљуд дорад. Бо таваљљуњ ба баррасию тањлили 

симои зан дар ин манбаъњо метавон наќши мутааддид ва гуногуни зани 

тољикро дар тули таърих дид. Мавзуи издивољ ва масодиќи он, мавзуи 

модар ва наќши он дар хонавода, фарзанддорї, тавсифи зан, модар, 

духтар аз мазмунњои барљаставу муњим дар ин зарбулмасалњост. 

Мавзуоти ошиќона дар ин осор камтар аст. Зан ба унвони зан будан дар 

бештари зарбулмасалњо бо љинсияти мард санљида мешавад ва гоње 

тањсину таќдир мешавад ва гоње мададгору мушовири мард аст. Нигоњи 

мард нисбат ба зан нигоњи мусбат аст, њарчанд дар бархе аз маворид ба 

шакли манфї низ дида мешавад, аммо чунин маворид андак аст ѐ марбут 

ба мавзуоти шахсию отифї аст. Зарбулмасалу маќол бо мавзуи модар аз 

басомади зиѐде бархўрдор аст. Модар дар ин осор дар наќшњои 

мутааддид зуњур меѐбад ва дар конуни таваљљуњи хонавода ва оила ќарор 

дорад. Зан ба унвони арўс ва келин низ бозтоби зиндагии рўзмарра ва 

робитаи ў бо хонаводаи шавњараш аст. Зан ба унвони куњансол ѐ нисбати 

хешовандї, мисли хола ва амма будан наќши камрангї доранд ва дар ин 

зарбулмасалњо низ хеле кам истифода шудаанд. Зан низ ба унвони 

гўяндаи зарбулмасалу маќолњо, ки вижагињо ва аносири занонагї дар 

онњо дида мешавад барљаставу зиѐд аст ва аѓлаб бо мавзуоти гуногуни 

зиндагї зикр шудаанд. Калидвожањо: зан, модар, зарбулмасалҳои 

шифоњї, мавзуъ, фонди институт, фолклор. 

МЕСТО ЖЕНЩИНЫ В ТАДЖИКСКИХ ПОСЛОВИЦАХ И 

ПОГОВОРКАХ 

     В данной статье обсуждается и анализируется роль таджикских 

женщин в пословицах и статьях, собранных из сборников Института 

письменного наследия. В использованных источниках содержится около 

206 таджикских пословиц и статей, касающихся женщин, с акцентом на 

повторение и различные формы, а также одна и той же пословица может 

иметь несколько вариантов - в этих источниках всего 146 пословиц с 

отдельной темой, касающейся женщин. Рассматривая и анализируя образ 

женщин в этих источниках, можно увидеть различную и разнообразную 

роль таджикских женщин на протяжении всей истории.Тема брака и его 

подразделов, тема матери и ее роли в семье, воспитании детей, описание 

женщины. Мать и дочь - одна из самых важных тем в этих пословицах. 

Романтические темы в этом произведении редки. Быть женщиной к 

названию «Женщина», в большинстве пословиц это проверяется 

характером/полом мужчины, и иногда она является помощником и 

советником мужчины. Отношение мужчины к женщине положительное, 

хотя в некоторых случаях оно также рассматривается в отрицательном 

свете, но такие случаи очень редкие или они связаны с личными и 

эмоциональными проблемами. Пословицы и поговорки на тему 

материнства встречаются очень часто. Роль женщины как матери 

очевидна в этой работе и закреплена в законе о семье. Роль Женщины 

как невесты и невестки также является отражением еѐ повседневной 

жизни в семье своего мужа. Женщина в образе пожилого человека или по 

отношению к родственникам в качестве тети встречается очень редко и 

также редко используется в пословицах. Женщина выделяется как 

рассказчик пословиц и поговорок, имеющих женский характер. Она 

известна своими женственными и часто необычными высказываниями. 

Пословицы с женским характером очень популярны и в них часто 

затрагиваются различные темы, которые связаны с разными жизненными 

ситуациями. Ключевые слова: женщина, мать, словесные пословицы, 

тема, институт фольклора, фольклор.  

THE ROLE OF THE WOMAN IN TAJIK PROVERBS AND SAYINGS 

    In this article, we review and analyze the role of the Tajik woman in 

proverbs and sayings collected from the Institute's archival and handwritten 

sources. Of the approximately 206 proverbs and sayings used in the study, 146 

of them deal with the figure of a woman. In our study, we selected our sample 

size of 206 proverbs and sayings by focusing on those which repeated and 

sometimes built variations on one proverb, the chayvayrianti. With attention 

to the consideration and analysis of the image of a woman on these sources, 

one can see the most responsible and diverse role of the Tajik woman 

throughout history. The theme of marriage and its official sanction, the theme 

of the mother and her role in the family, child rearing and the depiction of 

description of women, mothers, and daughters are significant in this form of 

proverb. At the same time, this study deals less with the theme of love. In most 

of these proverbs, women and their femininity are judged primarily in relation 

to men. Sometimes they are praised and sometimes they are portrayed as the 

assistant and even adviser to men. In many cases, the man’s attitude toward 

the woman is positive, although some exceptions exist. Occasionally, the 

man’s attitude towards one is a negative one, but such cases are rare or related 

to personal or emotional issues. Proverbs dealing with the subject of the 

motherhood are very common. The figure of the mother serves in a number of 

important roles and is in the center of attention of the family. Bearing the title 

of bride (aru’s) and daughter in law (kelin), the woman also reflects her 

routine of daily life and her relationship with her husband’s family. Women 

who are older or carry the title of other familial relations, such as aunt (khola 

or amma) play a less prominent role. When they do appear, they are not 

particularly insightful. There are also many examples where the woman serves 

as the narrator of the proverbs and sayings. These showcase many features 

and elements of femininity and deal with many major themes of life.  

